
«ՆԱԻՐԻՏ-2» ԵՎ «ՄԵԼԻՈՐԱՑԻԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐԸ
ՆՎԱԶԵՑՆԵԼՈՒ ՄԱՍԻՆ

______________________________________________________________________

Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածի 1-ին կետի «ա» ենթակետի, 43-րդ հոդվածի                     3-րդ կետի, 67-րդ հոդվածի 1-ին կետի «ը» ենթակետի և 68-րդ հոդվածի 7-րդ կետի դրույթներով՝  Հայաստանի Հանրապետության կառավարությունը ո ր ո շ ու մ է.
1. Հիմք ընդունելով «Նաիրիտ-2» և «Մելիորացիա» փակ բաժնետիրական ընկերությունների 2018 թվականի ֆինանսական արդյունքները՝ թույլատրել բաժնետոմսերի անվանական արժեքի փոքրացման միջոցով «Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալների նվազեցումը` այն համապատասխանեցնելով 2018 թվականի տարեվերջի դրությամբ ընկերությունների զուտ ակտիվների արժեքին, որոնք կազմել են համապատասխանաբար` 9 522 184 հազ. դրամ և 1 857 802 հազ. դրամ:
2. Հայաստանի Հանրապետության տարածքային կառավարման և ենթակառուցվածքների նախարարին՝ սահմանված կարգով ապահովել «Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալների նվազեցման և կանոնադրություններում համապատասխան փոփոխության կատարման պետական գրանցումը՝ իրականացնելով «Նաիրիտ-2» և «Մելիորացիա» փակ բաժնետիրական ընկերությունների միջոցների հաշվին:



ՏԵՂԵԿԱՆՔ-ՀԻՄՆԱՎՈՐՈՒՄ

«Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալները նվազեցնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	       «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթի համաձայն, եթե երկրորդ և յուրաքանչյուր հաջորդ ֆինանսական տարվա արդյունքներով ընկերության զուտ ակտիվների արժեքը (սեփական կապիտալը) փոքր է կանոնադրական կապիտալից, ապա ընկերությունը պարտավոր է հայտարարել և սահմանված կարգով գրանցել իր կանոնադրական կապիտալի նվազեցումը:
       Սույն որոշման նախագծի ընդունման անհրաժեշտությունը պայմանավորված է նրանով, որ «Բաժնետիրական ընկերությունների մասին» ՀՀ օրենքի 67-րդ հոդվածի 1-ին կետի «ը» ենթակետի և 68-րդ հոդվածի 7-րդ կետի դրույթների համաձայն՝ պետությանը պատկանող բաժնետոմսերով ընկերության կանոնադրական կապիտալի չափի նվազեցումը կարող է կատարվել միայն ՀՀ կառավարության կողմից համապատասխան որոշման ընդունման դեպքում:


	2.
	Ընթացիկ իրավիճակը և խնդիրները

	
	       01.01.2019թ. դրությամբ «Նաիրիտ-2» և «Մելիորացիա» ՓԲԸ-ների սեփական կապիտալները փոքր են կանոնադրական կապիտալներից, հետևաբար անհրաժեշտություն է առաջացել գործող օրենսդրության պահանջներին համապատասխան ընկերությունների կանոնադրական կապիտալները համապատասխանեցնել սեփական կապիտալներին:
      ՀՀ կառավարության սույն որոշման նախագծով  «Նաիրիտ-2» և «Մելիորացիա» ՓԲԸ-ների համապատասխանաբար՝ 9 548 841 հազ. դրամ և 1 958 516 հազ. դրամ կազմող կանոնադրական կապիտալները բաժնետոմսերի անվանական արժեքների փոքրացման միջոցով նվազեցվում են համապատասխանաբար՝ 26 657 հազ. դրամով և 100 714 հազ. դրամով ու դրանք համապատասխանեցվում են ընկերությունների 01.01.2019թ. դրությամբ համապատասխանաբար՝ 9 522 184 հազ. դրամ և 1 857 802 հազ. դրամ կազմող զուտ ակտիվների (սեփական կապիտալների) արժեքին:   

	3.
	Կարգավորման նպատակը և բնույթը

	
	        Սույն որոշման նախագծի ընդունման նպատակը գործող օրենսդրության պահանջների՝ ՀՀ քաղաքացիական օրենսգրքի 111-րդ հոդվածի 5-րդ կետի և «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթների կատարման ապահովումն է:   



	4.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ տարածքային կառավարման և ենթակառուցվածքների նախարարություն:

	5.
	Ակնկալվող արդյունքը

	
	       Սահմանված կարգով ապահովել «Նաիրիտ-2» և «Մելիորացիա» ՓԲԸ-ների կանոնադրական կապիտալների նվազեցման և կանոնադրություններում համապատասխան փոփոխությունների կատարման պետական գրանցումները:


 
	





ՏԵՂԵԿԱՆՔ

«Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալները նվազեցնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալները նվազեցնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:





ՏԵՂԵԿԱՆՔ

«Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալները նվազեցնելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Նաիրիտ-2» և «Մելիորացիա» փակ բաժնետիրական ընկերությունների կանոնադրական կապիտալները նվազեցնելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

